
Paus Bryde 
lari dari 
habitat asal 
KOTA KINABALU 18 Dis. - Ikan paus 
jenis Bryde yang terdampar di Pulau Gaya 
di sini, Jumaat lalu, dipercayai sudah tua 
dan sakit serta tidak dapat mengimbangi 
badannya sendiri. 

Selain itu, ikan tersebut yang berukuran 
24 meter panjang juga berada dalam kea­
daan lemah berikutan terperangkap sela­
ma beberapajam di perairan cetek. 

Pengarah Insititut Penyelidikan Marin 
Borneo, Universiti Malaysia, Sabah, Prof. 
Dr. Saleem Mustafa berkata, terdapat ba­
nyak sebab ikan paus terdampar di pantai. 

Katanya, bukanlah sesuatu yang musta­
hil ikan tersebut ke perairan cetek kerana 
m~larikan diri daripada habitat asalnya 
berikutan sakit atau hendak mati. 

"Adalah sukar untuk menentukan me­
ngapa ikan paus itu terdampar di sini. .. 
bagaimanapun spesies Bryde menggemari 
perairan tropika dan sederhana sementara 
familinya yang lain di perairan sejuk," kata­
nya dalam satu kenyataan di sini, hari ini. 

Beliau berkata, sepasukan penyelidik dari 
UMS yang diketuai oleh Dr. Saifullah A 
Jaarnan mendapati ikan paus itu dalam kea­
daan lemah semasa ia ditemui penduduk. 

Menurutnya, ikan tersebut telah ditarik 
daripada Pulau Gaya dan Pulau Sapi ke 
kawasan perairan lebih dalam pada 14 
Disember lalu tetapi ditemui mati di kawa­
san sama, semalam. 


